ՏԵՂԵԿԱՆՔ
«Հայաստանի Հանրապետության կառավարության և Արաբական Միացյալ Էմիրությունների կառավարության միջև միմյանց համապատասխան տարածքների միջև և դրանցից դուրս օդային հաղորդակցության մասին» 2012 թվականի նոյեմբերի 20-ին Աբու Դաբիում ստորագրված համաձայնագրի վերանայված նախագծի կնքման նպատակահարմարության վերաբերյալ

Հաշվի առնելով, որ 2012 թվականի նոյեմբերի 20-ին Աբու Դաբիում ստորագրված «Հայաստանի Հանրապետության կառավարության և Արաբական Միացյալ Էմիրությունների կառավարության միջև միմյանց համապատասխան տարածքների միջև և դրանցից դուրս օդային հաղորդակցության մասին» համաձայնագիրը կազմվել և ստորագրվել է նախքան Հայաստանի Հանրապետության կառավարության կողմից 2013թ. հոկտեմբերի 23-ի թիվ     1248-Ա որոշման ընդունումը, որով քաղաքացիական ավիացիայի ոլորտում ընդունվեց «Բաց երկնքի» քաղաքականություն և, հետևաբար, համաձայնագրի տեքստում առկա են ավիաընկերությունների առևտրային գործունեությանը խոչընդոտող մի շարք դրույթներ՝ թույլատրելով պետությունների միջամտությունը ավիաընկերությունների կողմից առաջարկվող տարողության, հաճախա​կանության և սակագների հաստատման մասով, որոնք հակասում են վերոնշյալ քաղաքականության սկզբունքներին, ինչպես նաև հաշվի առնելով այն հանգամանքը, որ Հայաստանի Հանրապետության կառավարության և Արաբական Միացյալ Էմիրությունների կառավարության միջև ստորագրված համաձայնագրի վերանայումը կնպաստի երկու երկրների միջև օդային հաղորդակցությունների ոլորտում հարաբերությունների պատշաճ և լիարժեք կարգավորմանը և ոլորտի ազատականացմանը՝ խթանելով ավիա​ընկերությունների կողմից հայկական շուկայի անխոչընդոտ սպասարկումը՝ ՀՀ էկոնոմիկայի նախարարությունը նոր համաձայնագրի կնքումը համարում է նպատակահարմար: 

